
КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
Коми Республикаса Веськӧдлан котырлӧн
ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧдын индӧм лыддьӧг серти.
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти да паськалӧ 2019 вося тӧвшӧр тӧлысь 1 лунсянь артмӧм инӧда йитӧдъяс вылӧ.
Коми Республикаса Веськӧдлан котырӧн
Юрнуӧдысьӧс Медводдза вежысь 



          
          Л. Максимова
Сыктывкар 
2019 вося ода-кора тӧлысь 13 лун 
224 № 
Коми Республикаса Веськӧдлан котырлӧн
2019 во ода-кора тӧлысь 13 лунся 224 №-а шуӧм дорӧ
СОДТӦД
Коми Республикаса Веськӧдлан котырлӧн
ӧткымын шуӧмӧ пыртӧм вежсьӧмъяс
ЛЫДДЬӦГ
1. “Коми Республикалӧн канму сьӧмкуд, асшӧрлуна да казённӧй учреждениеясса уджалысьяслы уджысь мынтысьӧм йылысь” Коми Республикаса Веськӧдлан котырлӧн 2010 во тӧвшӧр тӧлысь 20 лунся 14 №-а шуӧмын:
содтыны татшӧм сюрӧса 2 – 94 пункт:
“2 – 94. Коми Республикалӧн канму сьӧмкуд, асшӧрлуна да казённӧй учреждениеясса уджалысьяслы чуктӧс вайысь уджысь сьӧм, уджысь мынтысян фонд видзтӧм тшӧтш весьтӧ вермӧны мынтыны материальнӧй отсӧг, ошкана сяма мынтӧмъяс, кутшӧмъяс оз пырны Коми Республикалӧн канму сьӧмкуд, асшӧрлуна да казённӧй учреждениеясса уджалысьяслы компенсируйтан сяма мынтӧмъяслӧн да ышӧдан сяма мынтӧмъяслӧн лыддьӧгӧ, кутшӧмӧс вынсьӧдӧма тайӧ шуӧмӧн (содтӧд). Индӧм мынтӧмъяс мынтан мындаяссӧ да условиеяссӧ урчитӧны учреждениеяслӧн пытшкӧсса нормативнӧй актъясӧн.”. 
2. “Коми Республикалӧн канму сьӧмкуд да казённӧй ӧткымын учреждениеса уджалысьяслы уджысь мынтысьӧм йылысь” Коми Республикаса Веськӧдлан котырлӧн 2011 во рака тӧлысь 28 лунся 86 №-а шуӧмын:
содтыны татшӧм сюрӧса 21 пункт:
“21. Коми Республикалӧн канму сьӧмкуд да казённӧй ӧткымын учреждениеса уджалысьяслы чуктӧс вайысь уджысь сьӧм, уджысь мынтысян фонд видзтӧм тшӧтш весьтӧ вермӧны мынтыны материальнӧй отсӧг, ошкана сяма мынтӧмъяс, кутшӧмъяс оз пырны Коми Республикалӧн канму сьӧмкуд да казённӧй ӧткымын учреждениеса уджалысьяслы компенсируйтан сяма мынтӧмъяслӧн да ышӧдан сяма мынтӧмъяслӧн лыддьӧгӧ, кутшӧмӧс вынсьӧдӧма тайӧ шуӧмӧн (3 №-а содтӧд), а сідзжӧ вермӧны содтыны ышӧдан мынтӧмъяслысь фонд мындасӧ.
Учреждениеса юрнуӧдысь примитӧ уджалысьяслы материальнӧй отсӧг сетӧм да ошкана сяма мынтӧмъяс мынтӧм йылысь помшуӧм.
Материальнӧй отсӧг сетан да ошкана сяма мынтӧмъяс мынтан мындаяссӧ да условиеяссӧ урчитӧны учреждениеяслӧн пытшкӧсса нормативнӧй актъясӧн.”. 
